PAGE  

СТЕНОГРАФСКИ БЕЛЕШКИ
од Четириесет и девета седница  на Собранието на Република Македонија, одржана на 18 јуни 2007 година

Седницата се одржа во Собранинето на Република Македонија, сала 1, со почеток во 11,20 часот. 

Седницата ја отвори и на неа претседаваше господинот Љубиша Георгиевски, претседател на Собранието на Република Македонија. 

Љубиша Георгиевски:  Ги молам пратениците да влезат во салата, а службите да го утврдат точниот број на присутни пратеници во салата.

Во салата има доволен број на присутни пратеници, според тоа почнуваме  со работа.

Ја отворам 49-та седница на Собранието на Република Македонија.

Пратениците: Данаил Дончев, Љубчо Георгиевски, Арбен Џафери, Мендух Тачи, Даут Реџепи, Елмазе Селмани, Али Ахмети, Фазли Велију, Славица Грковска, Хади Незири, Илинка Митрева, Лазар Китановски, Радмила Шекеринска, Андреј Жерновски, Абдуладин Вејсели и Фијат Цаноски ме известија дека се спречени да присуствуваат на седницата.

Ве молам да притиснеме едно од копчињата на системот за гласање за да го утврдиме бројот на присутни пратеници во салата.

Ги молам службите уште еднаш да го достават точниот број на присутни  пратеници во салата.

На седницата присуствуваат 68 пратеници.

Констатирам дека на седницата присуствуваат мнозинството пратеници на Собранието и дека Собранието може полноважно да одлучува.

На седницата се поканети претседателот на Република Македонија, претседателот и членовите на Владата на Република Македонија.

Записникот од 41-та седница на Собранието ви е доставен. 

Дали има некој забелешки на записникот? (Нема)

Констатирам дека записникот од 41-та седница на Собранието е усвоен без забелешки.

Комисијата за прашања на изборите и именувањата предлага на дневениот ред на оваа седница да се дополни со Предлог на одлука за избор на претседател и членови на анкетната комисија за испитување на поседување прислушни уреди од страна на политичките партии. 

Предлог на одлука на избор на претседател и членови на повремената Комисија на Собранието на Република Македонија за утврдување на реалната состојба и условите во казнено поправните установи и предлог на одлука за именување на претседател и членови на одборот за доделување на наградата 23 Октомври.

Предлозите на одлуките ви се поделени.

Заради рационалност претседателот на Комисијата за прашања на изборите и именувањата ќе ги образложи сите предлози, а гласањето ќе го вршиме за секој од нив одделно.

Го молам претседателот на Комисијата за прашања на изборите и именувањата да ја образложи основната и неодложна потреба овие предлози на одлуки да бидат разгледани на оваа седница.

Има збор претседателот на Комисијата за прашања на изборите и именувањата, Трајко Вељановски, повелете.

Трајко Вељановски: Благодарам претседателе.

Комисијата за прашањето на изборите и именувања на петочната седница ги донесе овие предлог одлуки со единствена цел на денешната седница да бидат ставени на дневен ред од следниве причини:

Формирање на Анкетната комисија за испитување на поседување на прислушни уреди од страна на политички партии произлегува од одлуката за формирање на Анкетна комисија која е донесена во април месец, Собранието на Република Македонија и повремената Комисија на Собранието на Република Македонија за утврдување на реалната состојба и условите во казнено поправните установи, со цел да се утврди состојбата во казнено поправните установи. 

Со оглед на тоа што пратеничката група на ДУИ не беше присутна во Собранието ние како Комисија, односно јас како претседател на Комисијата за прашања на избори и именувања чекаме да дојдат во Собранието за да достават свои предлози за Анкетната комисија и за повремената комисија. Со оглед на тоа дека се исполнија тие услови, доставија свои предлози, на петочната седница се утврдија предлог одлуките и бараме побргу да се стават, односно на оваа седница да се стават предлог одлуките за да може Собранието да ги усвои и за да може да се оствари целта за формирање на овие комисии. 

Исто така, со оглед на тоа што одлуката на претседател и членови на одбор за доделување на наградата 23 Октомври беше повлечена на претходните седници на Собранието на Република Македонија и по доставувањето на предлозите од одредени политички партии односно партијата Дуи се создаде услови да се формира овој одбор за доделување на наградата 23 Октомври и неопходни и итно да се стави на оваа седница за да може побргу да се формира овој одбор за доделување на наградата 23 Октомври со оглед на тоа што се приближува времето за доделување на оваа награда, а неопходни се одредени дејствија да се превземат пред да се додели оваа награда и со оглед на тоа предлагаме согласно член 66 од Деловникот на Собранието на Република Македонија на 49-та седница, на денешаната седница да бидат ставени на дневниот ред. Благодарам.

Љубиша Георгиевски: Благодарам и јас.

Госпоѓа Филипова Верица процедурална интервенција ли имате во врска со дневниот ред?

Верица Филипова: Барање на дополнување на дневен ред.

Љубиша Георгиевски: Добро, во тој случај ќе добиете малку покасно збор, јас мислев процедурално барате збор.

Предлогот на Комисијат, предлогот на одлуката за избор на претседател и членови на Анкетната комисија за испитување на поседување на прислушни уреди од страна на политичките партии да се разгледа на оваа седница го ставам на гласање.

Повелете.

Рафис Алити: Ви благодарам.

Навистина она што го рече колегата, претходно, претседателот на Комисијата, точно е како што кажа, ние како парламентарна група позитивно го испочитуваме предлогот,  ги дадовме нашите кандидати за наградата 23 Октомври, иако нашите убедувања при донесувањето на законот за државнитете празници не беа тие, но процедурално побарав да го прашам или да го потсетам колегата ние рефлектиравме позитивно за голем број предлози, во времето кога не бевме во Собранието, особено во разните совети кои се предложени, мислам дека станува збор за членови на совети, би било потребно дас се направат исправки на оние места што и припаѓаат на опозицијата пред се на ДУИ, предлозите да произлезат од нас, а не сите членови да бидат од партијата на власт. Благодарам.

Љубиша Георгиевски: Ви благодарам и јас.

Ве повикувам да гласаме.

Гласале вкупно 65 пратеници, за гласале 59, воздржани 4, против 2.

Констатирам дека предлогот на Комисијата е усвоен.

Предлгот на Комисијата, Предлогот на одлуката за избор на претседател и членови на повремената комисија на Собранието на Република Македонија за утврдување на реалната состојба и условите во казнено поправните установи да се разгледа на оваа седница, го ставам на гласање.

Ве повикувам да гласаме.

Гласале 67 пратеници, сите 67 гласале за, воздржани и против нема.

Констатирам дека Предлогот на Комисијата е усвоен.

Предлогот на Комисијата, Предлогот на одлуката за именување на претседател и членови на Одборот за доделување на наградата  да се разгледа на оваа седница го ставам на гласање.

Ве повикувам да гласаме.

Гласале вкупно 69 пратеници, за гласале 52, воздржани 4, против 13.

Констатирам дека Предлогот на Комисијата е усвоен.

Повелете госпоѓа Филипова, имате збор за дополнување на дневниот ред.

Верица Филипова: Благодарам.

Почитуван претседателе, почитувани колеги пратеници.

Согласно Деловникот на Собранието на Република Македонија член 66 став 1, дневниот ред на 49-та седница предлагам да се дополни со уште една точка, информација за состојбите во водостопанство Брегалница - Кочани.

Итноста за дополнување на дневниот ред со оваа точка и расправа се актуелните случувања кај земјоделските корисници за вода за наводнување од хидросистемот Брегалница. Имено, изборите за нови органи во Управниот одбор се во тек, се одвиваат крајно нелегитимно, криминално, со непризнавање и поништување на добиените резултати.

Поради огромното значење на доброто функционирање на хидро системот Брегалница за, земјоделието во Источна Македонија, поради 12-те илајди земјоделски семејства од изборна единица 3 кои се снабдуваат со вода од овој хидро систем барам дневниот ред да се дополни со оваа точка и Собранието да расправа по истото.

Би сакала накратко да ви образложам што и како се случува таму.

Хидромелиративниот сиситем Брегалница опфаќа вкупно проектирана површина од 28 илјади хектари. 

Располага со 4 акомулации и тоа браната Калиманци, брана Ратево, брана Градче и брана Мавровица. Десен магистрален канал со должина од 101 километар и лев магистрален канал од 37 километри.

Водостопанството Брегалница располага и со три гумени прегради на река Брегалница. 

Системот претставува капитален објект за Република Македонија. Располага со основни средства во висина од преку 300 милијони евра, уште повеќе по функцијата која ја има овој капитален објект бидејки ги снабдува со вода за водонаводнување сувото Овче Поле, кочанските оризови полиња, беровските ниви и други полиња, ја снабдува со вода за производство на електрична енергија хидроцентралата Калиманци. Претставува снабдување со вода за пиење на градовите Берово и Свети Николе.

Поради нестручно и недомаќинско работење претпријатието беше ликвидирано во состојба на голема задолженост и огромни оштетувања на каналската мрежа кои достигнуваа и до 30-40%. 

Со кредит од Светска банка одобрен во текот на 2004 година во висина од 20 милиони долари, од кои 9 милијони долари беа за хидросистемот Брегалница, гранд од Холандската влада во висина од 12 милијони долари и учество на Република Македонија од 30% хидросистемот Брегалница беше избран за пилот проект за рехабилитација и реконструкција. Пилот проектот успешно беше спроведен во целост и според оценки и признанија од Светската банка важи за многу успешен завршен проект.

Основните средства беа санирани, каналската мрежа профункционира со минимални загуби на вода, во добар дел претпријатието беше ставено на здрави нозе. Новото претпријатие функционира на принцип на самофинансирање врз база на снабдување, одржување и наплата на водниот надомест од потрошувачите на вода, а потрошувачи се 12 илјади земјоделци, потоа индустриски корисници, како и комуналните претпријатија од овој дел на државата без и најмали зафаќања од Буџетот на државата, без и најмали зафаќања на средства од даночните обврзници.

Со интервенциите на Министерството за земјоделство, шумарство и водостопанство врз раководните структури во претпријатието, прво, со непризнавањето на легитимно избраниот одбо рна водокорисници, потоа оспромена на директорот и назначување на веде менаџер без познавање на проблематиката, без ниту еден ден работно искуство започнаа пробелмите во успешното претпријатие.

Тоа беше обид за постхумна партизација на претпријатијата. Впрочем, и во првата половина на 2007 година беше уништен голем дел од вентилската инсталација, од кражба на старо железо, но и од негрижа на надлежните. Наплатата воовој период е нула и со тоа се доведува во прашање можноста за правилно функционирање на системот преку редовно одржување. Со тоа се доведува во прашање наводувањето на земјоделскитр површини во Источна Македонија.

Премиерот при посетата на водокорисниците од овој регион на 12 мај 2007 година вети дека интервентно државата ќе даде 30 илјади евра за санација на вентилскиот систем, но до денес ова остана само празно ветување, нема дадено ниту денар, ниту евро.

Во Хидро системот Брегалница во тек се избори за нов одбор на корисници на вода. Имено, и покрај тоа што легално се избра првиот одбор на корисници на вода со кој, во тој период претседаваше членот на одборот на водна заедница Лозово Љупчо Мишевски,на 29.12.2006 година без никакво образложение од министерот за земјоделство Ацо Спасеновски беше испратен допис до Водостопанство Кочани во кој наведува дека одборот е избран со безброј неправилноси, инсиноации се само тоа и побара од одборот на корисници на вода да достави детално образложение за начинот на кој ќе се врши изборот на членови на одборот на корисници на вода.

По доставувањето на таквото известување од страна на одборот до министерот тој со нов допис доставен на 30.01.2007 година го разрешува легално избраниот одбор на корисници на вода со единствена забелешка дека од Владата немало претставник во изборната комисија, за кој повторно ве потсетуваме дека Водостопанство неколку пати бараше, но не доби претставник, и уште тогаш се гледаше црното сценарио кое се поклопува врз легитимно избраните претставници во Водостопанство Брегалница.

Имено, изборната комисија е формирана согласно Правилникот и во неа работеа двајца членови делегирани од редот на вработените во водостопанство и по еден претставник делегиран од локалните самоуправи во Кочани и Штип.

На 5.02.2007 година министерот за земјоделство Ацо Спасеновски достави нов допис со кој за привремен менаџер на водостопанство Брегалница го именува лицето Горанчо Зашов од село Спанчево. Електроинжињер, без ниту ден работно искуство. Се случува и познавање на водостопанската проблематика.

Но сепак треба во времето во кое живееме бидејки истиот тој привремен менаџер го поседува најбитното, а  тоа е членска книшка на ВМРО-ДПМНЕ.

Од 5.02.2007 година до 18.06.2007 година нема ни денар собрано за тековно работење од страна на Јавното претпријатие...

Љубиша Георгиевски: Госпоѓо Филипова не сакам да ве прекинам, ама имам едн предлог па да се договориме, јасен е случајот.

Според член 66 јас сум обврзан оваа дополна да ја ставам на дневен ред. Според став 2 од член 66 вие сте обврзни, примена е оваа брилијантна ваша експликација да ја доставите писмено и се договориме таа ќе се најде на дневен ред.

Верица Филипова: Инфорамцијата е доставена писмено, господине претседателе, но еве јас завршувам.

Љубиша Георгиевски: До мене не е доставена, но повелете да се договориме, бидјеки за акутна работа, за волја на вистината треба да дојде на дневен ред, не е проблем.

Верица Филипова: Акутноста е во тоа што ...

Љубиша Георгиевски: Не е акутна, не треба да објаснувате. 

Верица Филипова: Изборите треба да се одржат на 20.06.2007 година, за два -три дена. 

Изборите до сега се одржани во дел од  водните заедници во кочанскиот, штипскиот и свети николскиот регион. Изборите и покрај тоа што се  одржуваат крајно транспарентно, повторно не се по воља на некои и избраните кандидати се прогласуваат за нелегитимни, по жалба второстепената комисија поставува кандидати за делегати во одборот на водокоринсици кои воопшто не биле предложени на изборните собранија.

Поради сето ова, поради тоа што земјоделието не трпи политика на земјоделците кои се и онака најсиромашниот дел од македонското население им е важно да имаат предуслови за добри приноси, а најважен предуслов е наводнувањето.

Поради сето тоа господин претседателе, почитувани присутни апелирам оваа точка да се стави на дневен ред на денешното Собрание, апелирам да поразговараме околу информацијата апелирам претстојнит еизбори да се извршат во фер и демократска атмосфера. Апелирам идниот одбор на водокорисници или менаџер да бидат стручни луѓе, луѓе со знаење и посветеност на работата, бидејки како што реков земјоделието не трпи политика, бидејки на Хидросистемот Брегалница не му се потребни  аматеризми, кавги, политиканство, туку потребно му е овој успеќен модел да опстане и да функционира за доброто на земјоделците од изборна единица 3, од која единица пратеник сум јас во Парламентот и заради кој сум должна сето ова да го изнесам овде и да побарам да ставиме точка на дневен ред - инфорамција за состојбите во Водостопанство Брегалница Кочани. Благодарам.

Љубиша Георгиевски: Благодарам и јас.

Јас апелирам следните предлози за дополнување на дневниот ред да бидат доставувани ако е можно барем до 11,00 часот и ако е можно да бидат комплетни. Ова го ставам сега на дневен ред како точак број 20, само не би сакал ова да биде третирано како преседан. Ова нека биде суигенерис заради итноста на работите,Собрание е работи за вода. Инаку, апелирам предлагачите за дополнување на дневниот ред да бидат на време, комплетно да е досието за да можеме и да го проучиме и т.н., да не биде во 12,05 часот.

Значи предлогот на госпоѓа Верица Филипова го ставам на гласање.

Предлогот на Верица Филипова го ставам на гласање.

Ве повикувам да гласаме.

Гласале 63 пратеници. За гласале 20, воздржани 3 и против 40.

Според тоа предлогот не се прифаќа.

Процедурална интервенција има пратеникот Мери Младеновска Ѓорѓиевска.

Мери Младеновска Ѓорѓиевска: Почитуван претседателе се јавувам согласно член 65 став 2 од Деловникот согласно сите прашања со денот на свикување на седницата кои ги доставиле овластени предлагачи треба да бидат дел од дневниот ред. Имено, се работи за извештај за имплементација на одлуките на Европскиот суд за човекови права на Комитетот за правни прашања и човекови рпава на парламентарното Собрание на Советот на Европа, кој во март месец беше разгледуван од страна на Постојаната анкетна комисија за заштита на слободите и правата на граѓанинот и со предлог заклучоци претресениот Извештај беше доставен до Собранието, значи до вас како претседател на Собранието со предлог на првата наредна седница овој Извештај да биде разгледан од Собранието и да бидат усвоени Предлог заклучоците.

Сооглед на тоа што помина веќе период од 3 месеци сметам дека ова прашање како многу битно и сериозно не смееме да дозволиме и понатаму да се одлага, апелирам до вас овој Предлог извештај да биде дел од дневниот ред на наредната седница што ќе ја закажете, иако нависитна сорезерва констатирам дека помина период од 3 месеци во кој извештајот не беше разгледан и јас несложувајки се со ова одлагање на разгледување на ова прашање можам да констатирам дека единствено што во целиот овој процес го разбирам е тоа што Владата нависитна ги кочи реформите во судскиот систем, што секако прашањата поврзани со Судот во Стразбург имаат многу допирни точки и то аод огромно значење, па ако е Владата таа што ги кочи реформите нема да образложувам зошто, барам Собранието да расправа преку надлжностите што ги има да може да го разглед аовој извештај и да предложиме заклучоци согласно кој ќе може постојано во Република Македонија да се следат прашањата поврзани со состојбите во Судот во Стразбург. Благодарам.

Љубиша Георгиевски: Благодарам и јас.

Оваа ваша процедурална интервенција ќе ја земам најсериозно аднотан при компонирањето на дневниот ред за следната седница. Благодарам.

Повелете госпоѓице Андоновска, ако не се лажам и вие имате процедурална забелешка, повелете.

Марија Андоновска: Почитуван претседателе мојата процедурална интервенција се однесува на промена на дневниот ред и мојот конкретен предлог би бил точката број 5 да стане точка број 13.

Љубиша Георгиевски: Стрпете се за оваа ваша интервенција, дајте ја после гласањето на предложениот дневен ред. Така е процедурално. Ќе ви дадам збор.

Соред тоа за денешната седница го предлагам следниот дневен ред.

1.Предлог на одлука за избор на претседател и членови на Анкетната комисија за испитување на поседување прислушни уреди од страна на политичките партии;

2.Предлог на одлука за избор на претседател и членови на Повремената комисија на Собранието на Република Македонија за утврдување на реалната состојба и условите во казненоуправните установи;

3.Предлог на одлука за именвуање на претседател и членови на Одборот за доделување на наградата 23 Октомври;

4.Предлог за донесување на закон за ратификација на Договорот помеѓу Владата на Република Македонија и Владата на Република Словенија за вработување на сезонски работници, со Предлог на закон;

5. Предлог за донесување на закон за ратификација на протоколот за сузбивање на незаконски акти против безбедноста на фиксните платформи лоцирани на континенталниот гребен, со Предлог на закон;

6. Предлог за донесување на закон за изменување на Законот за пожарникарството, со Предлог на закон;

7. Предлог за донесување на закон за изменување и дополнување на Законот за идентификација и регисрација на животните, со Предлог на закон;

8. Предлог за донесување на закон за изменување и дополнување на Законот за безбедност на храна и производите и материјалите што доаѓаат во контакт со храната, со Предлог на закон;

9. Предлог за донесување на закон за изменување и дополнување на Законот за Државен пазарен инспекторат, со Предлог на закон;

10. Предлог за донесување на закон за земјоделство и рурален развој;

11. Предлог за донесување на закон за заштита на нови сорти на земјоделски растенија, со Предлог на закон;

12. Предлог за донесување на закон за изменување на Законот за трансформација на претпријатијата со општествен капитал, со Предлог на закон;

13. Предлог за донесување на закон за изменување на Законот за метереологијата, со Предлог на закон;

14. Предлог за донесување на закон за изменување и дополнување на Законот за заштита на природата, со Предлог на закон;

15. Предлог за донесување на закон за изменување и дополнување на Законот за ловството, со Предлог на закон;

16. Предлог за донесување на закон за изменување и дополнување на Законот за производство и промет на вооружување и воена опрема, со Предлог на закон;

17. Предлог за донесување на закон за изменување и дополнување на Законот за контрола на извоз на стоки и технологии со двојна употреба, со Предлог на закон;

18. Предлог за донесување на закон за изменување на Законот за стечај, со Предлог на закон;

Дали има некој предлог за изменување на предложениот дневен ред? (Нема)

Предложениот дневен ред го ставам на гласање.

Ве повикувам да гласаме.

Гласале 65 пратеника. За гласале 63, воздржано гласал 1 и против 1.

Констатирам дека е усвоен предложениот дневен ред.

Дозволете ми сега една информација.

За утре за почетокот на нашиот работен ден за пленарна седница закажувам 52 седница за Декларацијата во врска со НАТО. Значи, за 19.06 во 11,00 часот, материјалите од Декларацијата ви се доставени.

Значи, утре почнуваме со една свечена седница 52 интонирана свечено во врска со издавањето на Декларацијата  во врска со НАТО.

Сега, повелете процедуралната ваша интервенција Андоновска, ако сакате промени внатре во дневниот ред да предложите.

Марија Андоновска: Благодарам претседателе.

Како што реков предмалце мојата процедурална интервенција се однесува на промена на редоследот на точките на дневниот ред. Мојот конкретен предлог точката број 5 да стане точка број 13 се со цел одреден број на закони кои што го носат предзнакот на Европската унија  да добијат предност. Благодарам.

Љубиша Георгиевски: Значи ли тоа дека предлагате рокада, 5-ката да стане 13-ка, а 13-ката да стане 5-ка.

Или како, да продолжиме по редоследот.

Имате ли поткрепа од 10 пратеници. (Имате).

Предлогот го ставам на гласање.

Ве повикувам да гласаме.

Гласаме за 5-тата точка да стане 13-та.

Точно кажете на кои законски прописи мислите.

Марија Андоновска: Се извинувам претседателе, бидејќи  пред мене го немам новиот дневен ред, зборувам за точката број 8 која што е во моментот - Предлог за донесување на закон за изменување и дополнување на Закон за безбедност на храна и на производите и материјалите што доаѓаат во контакт со храна, со Предлог на закон.

Љубиша Георгиевски: Тоа е сосема нешто друго. Таа да стане 13. (Да)

Сега е попрецизно.

Кажете го точно предлогот што предлагате за точката под број 8.

Марија Андоновска: Точката број 8 да стане точка број 15.

Љубиша Георгиевски: Значи, Предлог за донесување на закон за изменување и дополнување на Законот за ловството, со Предлог на закон да стане број 15. А потоа продолжуваме.

Кој е за предлогот на Андоновска, ве повикувам да гласаме.

Ги молам службите да проверат присутност на бројот на пратеници во моментот на гласањето.

Во присуство на 68 пратеници гласале 57, 55 гласале за, еден воздржано и еден против. 

Според тоа предлогот  е усвоен.

Според тоа започнуваме со дневниот ред.

Минуваме на точка 1 - Предлог на одлука за избор на претседател и членови на Анкетната комисија за испитување на поседување на прислушни уреди од страна на политичките партии

Предлогот на одлуката ви  е поделен.

Отворам претрес по текстот на Предлогот на одлуката.

Молам, кој бара збор?

Бидејќи никој не бара збор, го заклучувам претресот. 

Предлогот на одлуката го ставам на гласање.

Ве повикувам да гласаме.

Гласале 67 пратеници, 63 гласале за, воздржани нема, против 4.

Констатирам дека Собранието ја донесе одлуката за избор на претседател и членови на Анкетната комисија за испитување на поседување на прислушни уреди од страна на политичките партии.

Минуваме на точка 2 - Предлог на одлука за избор на претседател и членови на повремената комисија на Собранието на Република Македонија  за утврдување на реалната состојба и условите во казнено поправните установи

Предлогот на одлуката ви е поделен.

Отворам претрес по текстот на Предлогот на одлуката.

Молам, кој бара збор? (Никој)

Бидејќи никој не бара збор, го заклучувам претресот.

Предлогот на одлуката го ставам на гласање. 

Ве повикувам да гласаме.

Гласале 70 пратеници, и сите 70 гласале за.

Констатирам дека Собранието ја донесе одлука за избор на претседател и членови на повремената комисија на Собранието на Република Македонија  за утврдување на реалната состојба и условите во казнено поправните установи.

Минуваме на точка 3 - Предлог на одлука за именување на претседател и членови на Одборот за доделување на наградата 23 Октомври

Предлогот на одлуката ви е поделен.

Отворам претрес по текстот на Предлогот на одлуката.

Молам, кој бара збор?

Збор има госпоѓа Роза Топузова Каревска, повелете.

Роза Топузова Каревска: Благодарам почитуван претседател.

Јас почекав неколку секунди и мислев дека прво ќе каже неколку зборови мојот почитуван колега претседателот на Комисијата за избор и именување, господинот Трајко Вељановски.

Но, со оглед дека тој не зеде збор, би сакала да кажам нешто што го кажав и на самата Комисија. Имено, околу оваа одлука дебатирамвме пред извесно време и истата беше симната од точка на дневен ред, се со една единствена цел да можат политичите партии да се договорат околу Предлогот на членови за Одборот, кој што ќе доделува една од највисоките награди во Република Македонија тоа е наградата 23 Октомври, согласно со новиот празник кој што се воведе, каков што го имамвме во одлуката за одбележување на празниците, за воведување нови празници, тоа беше Денот на револуционерната борба. Околу тоа почеток и ден на револуционерната борба имавме долга и исцрпна дебата, поголем дел на пратениците не се сложуваа со тоа дека е тоа така, без разлика дали се до парламентарното мнозинство или од опозицијата, значи дел од парламентарното мнозинство не го прифаќаат 23 Октомври како Ден што го одбележува почетокот на револуционерната борба во Македонија, не со некоја тенденција злонамерна, туку баш напротив, несакајќи да кажеме дека нашата револуционерна борба на македонскиот народ отпочнува од 23 октомври и при тоа да се откажеме од сето она што се случувало многу предтоа и сега да не ги набројувам сите востанија и сите обиди кои што ги имал македонскиот народ за ослободување како од ропството, така и национално. Токму поради тоа не се согласувавме да биде вака дефиниран 23 Октомври. Но, за жал, пратениците, пред се од ВМРО-ДПМНЕ не сакаа да го прифатат тоа и јас не знам зошто се задсриваме зад нешто што не е така, туку можеше отворено да се каже дека 23 Октомври е денот посветен на внатрешната револуционерна организација односно дено кога во Солун  се состанале тогашните претставници, членови на друштвото на лозарите и отпочнало формирањето на Внатрешната македонска револуционерна организација.

Веднаш по определувањето како празник парламентарното мнозинство изгласа да имаме и највисока награда за овој ден и исто така ни достави предлог на членови кои што ќе одлучуваат за таа награда и кои исклучиво морам да кажам беа избирани  по партиска основа. Токму поради тоа ЛДП не се согласува околу тоа што ВМРО-ДПМНЕ си го присвојува Денот 23 Октомври, затоа што 23 Октомври е или воопшто борбата на ВМРО е борба која што се одвива за национално ослободување на Македонија и тоа им припаѓа на сите граѓани на Република Македонија. Не можеме да дозволиме само одредена партија си ги присвојува заслугите и да кажеме дека само припадниците на таа партија се токму најголемите патриоти и дека само тие си ја сакаа својата држава и дека само од нив имеме можност да бидат избирани од нивните редови како учесници во овој Одбор, така и наградуваните да бидат или членови на ВМРО-ДПМНЕ или пак нивни симпатизери. 

После бурните реакции на седницата за волја на вистината добивме до сите пратенички групи барање да доставиме свои членови, кои ќе учествуваат во работата на Одборот за доделување на наградата, затоа што дотолку повеќе што навистина се работи за една многу значајна работа, која што се однесува за долгодогишни остварувања во областа на науката, културата, образованието, заштитата на интересите и промоција на државните приоритети, вредностите, културно-историското наследство на Република Македонија. 

Меѓутоа, почитувани колеги пратеници, мислам дека од овој настан ќе извлечеме барем некоја поука како треба да се однесуваат претениците од парламентарното мнозинство, затоа што до тој степен се исполитизира целата работа и дебатата околу овој Одбор, што потоа коа ние сакавме и да предложиме неколку еден или двајца членови во оваа Комисија, луѓе кои навистина имаат здадено значаен придонес во овие области кои што сега ги набројав, исто така, кои што имаат дадено значаен придонес за државните приоритети во Република Македонија, после сето тоа што се случуваше тие не сакаат да прифатат да бидат членови на едно вака исполитизирано тело. Токму поради тоа, јас би замолила во иднина претседателот на Комисијата за избори и именувања тоа што го направи после дебатата, да го напрви претходно, за да не ги доведуваме во ваква позиција еминентните наши научници, луѓе од различни области да не сакаат да бидат дел од нешто што има партиска конотација.

Токму поради тоа, како што кажав, ВМРО-ДПМНЕ се обиде да присвои се што е врзано со овој датум почнувајќи од празникот, па потоа преку доделувањето на највисокото признание, па преку партизирање на Одборот, предлагајќи си свои членови, ние не партиципираме со наши предлози. Можеби да се одвиваше онака како што доликуваше и како требаше, луѓето што ги предложивме ќе им претставуваше чест да бидат дел од овој одбор. Во оваа ситуација не се сложуваат и токму поради сето тоа и досега кажано ЛДП нема да даде подршка за изгласување на оваа одлука. Благодарам.

Љубиша Георгиевски:  Благодарам и јас.

Реплики имаат господине Шамбевски, госпоѓа Поповска.

Повелете вашите три минути господине Шамбевски.

Оливер Шамбевски: Ви благодарам господине претседателе.

Јас морам навистина да кажам дека сум крајно разочаран од денешната постапка на опозицијата вклучувајќи ги тука и СДСМ и ЛДП, бидејќи сметав дека минатиот пат со дискусиите дојдовме до една точка до која што навистина имавме одлична шанса за едно сериозно поглавје од нашата историја да го затвориме. Она за што зборуваше госпоѓата Топузова Каревска беше во смисла на тоа дека оваа дата не е само на ВМРО-ДПМНЕ,дека не е само на оние што себеси се идентификуваа со ВМРО, токму ова беше, оваа точка што денес ја расправаме беше одлична можност да го докажат тоа. Токму ова беше можност да се надминат себеси, имајќи ја предвид гестот кој што претседателот го направи, да се надминат себеси и целосно да ја департизираат оваа награда, бидејќи тоа што тие се обидуваат да го направат и да го наметнат во јавноста е дека ова е политизирано. Токму гестот кој што го напави почитуваниот Вељановски беше доказ дека идеата е на ВМРО-ДПМНЕ оваа награда да го одбележи континуитетот на македонците на сите граѓани на Република Македонија. Токму намерата беше ова да стане надпартиско. Со овој чин што денес го направија претставниците на опозицијата, за жал, сега му даваат право на ВМРО-ДПМНЕ да смета за одредени работи. Благодарам.

Љубиша Георгиевски: Благодарам и јас.

Госпоѓо Роза Топузова Каревска, повелете со вашата контрареплика, 60 секунди.

Роза Топузова Каревска: Благодарам почитуван претседателе.

Изненадена сум од дискутијата на почитуваниот колега. Инаку, морам да кажам го сметав за еден од поразумните пратеници на ВМРО-ДПМНЕ. Меѓутоа, овој пат не ме слушал внимателно очигледно, па со самото тоа што кажа дека треба да затвориме едно поглавје, ова поглавје е почитуван колега е отворено и никогаш не е затворено за македонците, секогаш ќе биде отворено и секогаш ќе дебатираме се додека не дојдеме до вистината. Со самиот начин на кој што вие го говорите дека си правиме тоа што сакаме или пак, да не го цитирам колегата Трајко Вељановски, ќе правиме она што ни се допаѓа, ќе покажуваме добра волја, значи дека вие го чувствувате дека тоа е нешто ваше, па сега покажувате добра волја, па ајде и овие да ги вклучиме после целокупната дебата дас не го оспоруваат и да направиме една понуда, која што апсолутно не е искрена, туку е само недобронамерна, а ако беше така, ќе беше од самиот старт таква. 

Љубиша Георгиевски: Повелете, госпоѓо Поповска, вашите три минути.

Лилјана Поповска: Почитуван господине претседателе, почитувана колешке Топузова,

Јас морам да реплицирам и мислам дека не прецизно го толкувате овој празник и Одборот што е формиран во врска со доделувањето награди поврзани со овој празник. Имено, велите дека на овој начин ВМРО-ДПМНЕ го присвојува празникот за себе. Напротив, јас мислам дека со самото тоа што во Парламентот е изгласен овој ден за државен празник, тој ден станува праник на сите граѓани.  Од моментот кога тој стана празник на сите граѓани, тогаш веќе нашите лични односи и размисли во однос  на тоа стануваат илеревантни. Мислам дека треба да ја прифатиме можноста сите да учествуваме во изборот на луѓе кои придонеле за револуционерната борба на Македонија и за формирањето на независна македонска држава. Мислам дека тоа е шанса за сите нас и не треба да бегаме од таа можност. Апсолутно не мислам дека на овој начин ВМРО-ДПМНЕ добива некоја придобивка. Добиваме можност сите. Мислам дека и во ВМРО-ДПМНЕ сосема јасно е разграничена свеста дека нивната партија трае 17 години, додека организацијата ВМРО влече корени 114 години.
Впрочем и на прославата која вчера се одбележа токму тоа беше јасно кажано и нагласено на поканите токму таа дистинкција беше направена и во промотивниот материјал. 

Мислам дека можеби некогаш постоела забуна во поглед на идентификувањето на организациите и присвојувањето на некои датуми, тоа се дамнешни времиња, сепак сите ние еволуираме, развојот на демократската свест си го прави своето и мислам дека денеска и во редовите на ВМРО-ДПМНЕ има јасна дистинкција, но, се разбира, тие се тие што можат да си кажат за тоа, а јас како не член на таа партија ова го сваќам како можност сите граѓани на Република Македонија да учествуваме во изборот на личности и настани кои придонеле за развој на револуционерната борба и за самостојната македонска држава. Благодарам.

Љубиша Георгиевски: Благодарам и јас.

Контра реплика од една минута за госпоѓа Роза Топузова Каревска, повелете.

Роза Топузова Каревска: Познато ми е дека почитуваната колешка Лилјана Поповска многу често ги менува ставовите.

Што се однесува до нејзиниот процес на еволуирање, соодветно  која партија се наоѓа на власт таа така се однесува, но тоа е нејзина лична определба. Сето она што го кажа не е така, а со тоа може да се побие кој како го чувствува празникот со самото тоа што партиски луѓе ни беа доставени за членови на овој одбор.

Ова награда, почитувана колешке, очигледно дека не сте прочитале добро, нема да се однесува на луѓето што придонеле за тој период, туку ќе се однесува, би требало барем, за сите граѓани на Република Македонија. 

Со вака поставен одбор јас се сомневам дека тоа ќе биде така, туку наградата повторно ќе биде доделувана на партиски членови . Ете, заради тоа, сите граѓани да го чувствуваат како нивен празник.

Љубиша Георгиевски: Благодарам.

Повелете господине Спасовски вие сте на ред за збор.

Оливер Спасовски: Благодарам почитуван претседателе, почитувани колеги пратеници,

Еве уште еден аргумент да правите тоа понатаму што сакате да го правите, сакам само уште еднаш да го повторам ставот на СДСМ, на пратеничката група по однос на оваа одлука за избор на претседател и членови на доделување на наградата 23 Октомври.

СДСМ има конзистентен став по однос на ова прашање изразен и при гласањето и расправата во текто на расправата за донесување на Законот за празници во Република Македонија. Исто така и после тоа кога се отвори расправата во делот на изменувањето на Законот за државни награди во кој се предложи и 23 Октомври да биде државна награда како едно највисоко државно признание.

Уште на почетокот говоревме дека полека но сигурно чекор по чекор овој празник и оваа награда и одборот што се предлага е во функција компелтно да се приватизира од страна на партијата ВМРО-ДПМНЕ.  Како аргумент за тоа, го изнесов и на Комисијата и овде пред Собранието, пред македонската јавност дека од сите празници кои се нови востановени во Законот за државни празници, единствено за овој празник беше пуштен памфлет од страна на ВМРО-ДПМНЕ, тоа е веројатно нивна желба, нивна програма која сакаат да ја спроведат пред се за нивните членови. Начинот на кој овој одбор беше предложен минатиот пат со укажување дека тоа е исклучиво од Министерството за култура без да имаат влијание политичките партии и се покажа како невистинито и единствена придобивка за денешната седница за оваа расправа која ја водиме е токму тоа дека составувањето на ваквите комисии и тела може да оди во согласност со политичките  партии иако беше добиен предлог односно писмо од страна на претседателот на Комисијата сите пратенички групи да дадат свои претставници во овој одбор, тоа е како ретерирање на ставот на претседателот на Комисијата, веројатно и на парламентарното мнозинство. СДСМ, останувајќи конзистентно и доследно на сопствениот став, укажавме дека ваквите празници кои ги приватизираме од страна на политичките партии, меѓутоа, сега тоа ќе се прави на една прослава која ќе биде финансирана од Буџетот на Република Македонија,од нејзините граѓани и СДСМ не може да подржи ниту таков празник ниту таква државна награда да се востанови веројатно за веќе познати луѓе на кои таа награда ќе биде доделена и од тие причини, не навлегувајќи во личниот и персоналниот состав на одборот кој е предложен за доделување на наградата 23 Октомври СДСМ ќе гласа против како принципиелен и конзистентен став што го изнесовме во делот на овој празник и оваа награда што се однесува до 23 Октомври. Благодарам.

Љубиша Георгиевски: Благодарам и јас.

Господине Положани, повелете.

Азис Положани: Благодарам господине претседателе, јас како член на Комисијата за прашања за избори и иемнвуања на Парламентот каде ја кажав нашата цел и подршка на оваа Комисија со двајца членови од нашата парламентарна група. Ќе се обидам со истите зборови во функција на запознавање на јавноста да ги повторам и во овој момент. 

Имајќи предвид и останувајќи со резерва за Законот за празници, јавноста знае како помина во Парламентот, кој  Закон се базира и изградбата на идеата дека за овој нов празник да се даде награда . Ние остануваме со нашите резерви за тој закон, но не и фактот зошто се предлага и овој празник да биде во склопот на државните празници. Во овие празници не се вклучија адекватно и другите празници на другите етникуми особено албанскиот, што празниците што ги има нашата историја да се надоградат со друг датум за кој сега не сакам да зборувам.

 Ние, и тогаш и сега имаме резерви за овој закон значи Законот за празници. Поаѓајки од потребата на меѓусебното респектирање нашата визија,  но и на другите за почитувањето на историјата на двата народи и за другите кои живеат во Република Македонија како мултиетничка држава. Поаѓајки од фактот дека и минатиот мандат направивме многу храбар чекор во функција на оваа филозофија со прославувањето на 95 годишнината на Конгресот на МАНУ во Битола, ние во Комисијата со двајца претставници на македонскиот етникум како што беше министерот за култура Благој Стефановски како писател ние, имајќи предвид потребата овој дух да продолжи и да биде во функција на меѓусебното почитување со сите други граѓани да дадеме наши предлози заедно со другите кои се во оваа Комисија и заеднички со другите членови на Комисијата мислам дека ќе придонесеме да се извади овој  датум од контекст и од тој етнички и да го ставиме универзалниот контекст на овој датум кој е почитување на секој народ кој во својата историја има преземено разни активнсоти за национално ослободување и за реализација на тоа што е карактеристика за сите народи што живеат тука и секогаш треба да се оцени времето кога настанало отворајќи го овој универзален аспект на секој датум кој е поврзан со историјата на секој народ вклучувајќи го македонскиот, албанскиот и другите што живеат во Македонија. Ви благодарам.

Љубиша Георгиевски: Благодарам господине Положани.

Господине Кондарко на вас е редот, имате збор, повелете. 

Борис Кондарко: Почитувани пратеници ова е по втор пат да расправаме во Собранието за формриање на одбор за доделување на наградата 23 Октомври.

Првиот пат кажавме, а сега сакам да повторам  дека воопшто Собранието не треба да расправа за вакво нешто и најдобро ќе биде предлагачот да ја повлече оваа точка од дневниот ред. 

Откако самоволно си определија и измислија партиски празник за да потоа си доделуваат меѓу себе партиски награди.

Мислам дека е лошо за Република Македонија, лошо е за сите граѓани, лошо е за една држава ако во поглед на вакви прашања за државни празници, за државни награди не постои еден консензус помеѓу граѓаните, поширок консензус, бидејќи нема да ви биде партиски празник ниту партиска награда односно државен празник и државна награда до колку сами си славите и меѓу себе самите си делите награди.

Значи, не може за сметка  на историските придобивки од Македонската револуционерна борба  кои припаѓаат на државата Македонија, кои припаѓаат на сите граѓани на Република Македонија, на Македонците, вие за сметка на тоа да си делите државни награди и да измислувате државни празници кои во суштина не се државни, туку партиски. 

Сега останува уште предлагачот и на овој т.н. државен празник и на оваа т.н. државна награда наредна фаза да измисли и да предложи кој ќе биде првиот добитник, уште тоа фали во законот, на оваа партиска државна награда, претпоставувам тоа ќе биде неговиот партиски шеф за прекувремена работа можеби, 15 часовна работа, меѓутоа, не сме овде за да ја покажеме иронијата и бесмисленоста, туку сериозно да се загрижиме каква политика води ВМРО-ДПМНЕ. Имено, бевме сведоци пред неколку дена токму премиерот на Република Македонија, претседателот на ВМРО-ДПМНЕ при една партиска прослава јавно изјави дека кога беше Интерпелацијата овде во Собранието тој од оваа говорница кога говорел гледал и видел две Македонии. Навистина контекстот во кој беше кажано и образложението е поразително за политиката на ВМРО-ДПМНЕ, поразително е за иднината на граѓаните на Република Македонија, за Македонците. 

Ако премиерот мисли дека од овде се гледаат две Македонии ќе му порачам дека воопшто не е така, треба да си го преиспита неговиот поглед на Република Македонија и на овој Парламент наместо премиерот да говори за обединување, за заедничките интереси вослучајот и кон историските придобивки на нашата држава кон нашата заедничка историја која ја почитуваме и треба да ја почитуваме заеднички, тој продуцира со таквата негова политика со овој закон, со таквите говори, продуцира натамошни делби по различни основи во Република Македонија.

Тоа не е добро, тоа не е патриотски од страна на ВМРО-ДПМНЕ и наместо на таа Интерпелација на која премиерот видел две Македонии да се засрамеше дека ги лаже македонските граѓани како што беше на пример договорот со ДУИ на кој  дефинитивно му се симна ореолот на патриотизам потоа да се засрами дека лаже за милионските односно инвестициите во милијарди долари кои ги наброја овде во Собранието, тој продуцира и отвора некои стари рани кои треба да бидат заборавени.

Да, треба да имаме државен празник на кој ќе се поклониме и пред историското ВМРО сите граѓани на Република Македонија, бидејќи тоа се темелите на државноста на оваа држава, меѓутоа, не да се поклонуваме пред партискиот олтар на ВМРО-ДПМНЕ. 

Значи, да ги заштитиме светите историски патриотски букви на вистинското ВМРО, но во тој случај ќе треба политичката партија ДПМНЕ да се откаже од дел од своето име ако сака сите навистина да го чувствуаме овој празник како државен празник. Во спротивно логиката говори дека како што измислувавте денови или празници или споменици за жртвите на комунизмот, оваа ваша логика вие самите како ВМРО-ДПМНЕ треба  да си измислите и споменици на жртвите на врховизмот, бидејќи оние вистинските членови на ВМРО, на историското ВМРО, не на ова ДПМНЕ биле токму жртви на врховизмот, а знаете кои биле врховистите.

Затоа уште еднаш му предлагам на Собранието, на мнозинството да не влегува во вакви авантури, бидејќи секако овој празник и оваа државна награда нема многу долго да постои во Република Македонија и да се обединиме околу некои работи што навистина можат да не одведат сите заедно оваа наша држава напред, а не да чепката по минатото, да измислувате некои работи кои продуцираат неплодотворни дискусии, кои продуцираат делби и омраза како што тоа го направи премиерот. Благодарам.

Љубиша Георгиевски: Благодарам и јас.

За реплика се јави господинот Оливер Шамбевски, повелете вашите три минути.

Оливер Шамбевски: Благодарам претседателе, ќе биде многу пократко од тоа.

Се чудам што еве и сега го слушнав при овој говор кажува нешто сосема спротивно. Прогласувајќи го овој закон за државен празник, за државна награда и сега со одборот, ние сме на прагот на едно историско помирување помеѓу левицата и десницата во Република Македонија.

Овој чин што сега го направи опозицијата во целост и СДСМ, па и ЛДП конечно можеби за жал дефинитивно става точка, но вината овој пат ќе биде исклучиво нивна. Мислам дека треба дополнителни напори да се направат, а ова беше одлична шанса која, за жал, од дневни интереси СДСМ ја пропушти. Благодарам.

Љубиша Георгиевски: Благодарам и јас.

За збор се јави повторно госпоѓа Роза Топузова Каревска, повелете.

Роза Топузова Каревска: Благодарам почитуван претседателе,

Јас навистина не сакам да бидам дел од она што се обидува парламентарното мнозинство да го наметне на опозицијата. Навистина вие не само во овој момент, туку воопшто во сите овие изминати месеци откако ја имате преземено одговорноста за водење на државата или како што вие милувате да кажете да владеете, се обидувате на опозицијата да и наметнете нешто што не е вистинито и секогаш се служите дека за секоја работа што не функционира во државата опозицијата ја има вината. Дефакто и последната дискусија на почитуваниот колега беше во таа насока. Значи, да се замагли вистината пред македонската јавност и да се каже дека ние еве пруживме рака на помирување. За какво помирување говориме почитуван колега? Зарем сега ќе ги отвораме раните што се случувале во минатото од 1900, па се до можеби 2000 година. Ние говориме за нешто околу што немаме дилеми никој. Јас мислам дека нема човек во Македонија што не ги знае заслугите ВМРО.

Оние малку по упатените знаат што се случувало внатре. Значи, во самата организација добро е дефинирано од најголем број еминентни историчари, кој каде и што припаѓал и кој за што се залагал. Сега, јас најмалку сакам да ги разгорараме тие прашања. За тоа говоревме. Беа спомнувани многу работи и мислам дека немаше потреба од ова, сега вие да кажете што се помируваме. Кој се помирува. Апсолутно, и социјалистите имале значајно влијание во таа Внатрешна македонска револуционерна организација. И тие имаат придонес. Еве ми одобрува и почитуваниот колега Ѕинго дека било така.

Меѓутоа, за што говориме сега овде. Вие ќе ја имате вината. Не почитуван колега, вие го присвојувате празникот, ја присвојувате наградата. Тоа е проблемот. Затоа што апсолутно, ако имавте таква намера уште при првиот обид да воспоставите ваква награда и да го формирате одборот, ќе седневте и ќе се консултиравте. Не од кога работите се исполитизираа до тој степен и се доби таква тензија, ниту еден човек, еминентен научник, кој што не припаѓа, а има и такви, немојте да мислите дека сите сте или лево, или десно, или поточно, бидејќи кај нас не е строго дефинирано лево и десно, дека сите се симпатизери, или членови на ВМРО-ДПМНЕ, или членови на СДСМ, или некои други партии како што е ЛДП, НСДП. Не, има луѓе кои што исто така се патриоти, имаат дадено многу за оваа држава, како во минатото така и сега, значи имаат значајни придонеси во целокупната државност во сите области, без разлика дали е тоа науката, историското минато итн. и тие заслужуваат, земаат таква награда, или да бидаст дел од овој Одбор. Но, не сакаат, после сето ова што се случува на овие седници, не сакаат, затоа што вие велите и колегата Трајко Вељановски вели ние сме на власт и ќе правиме тоа што ќе ни се допаѓа. Вие велите сега, еве кажавте ќе си тераме онака како што мислиме, а вие ја имате вината. Ве молам, одговорноста, ви повторувам, за водење на државата во овој период ја имате вие, а опозицијата е таа која треба да  ви укажува каде грешите, односот да биде коректен. Ако вие ја сфаќате улогата на опозицијата, да седиме овде да правиме кворум и само да гласаме, тоа не е добро пред се, за вас, не е добро за Република Македонија. Затоа говориме, да направиме нешто што е добро. А ќе направиме, доколку има дијалог. Вие почитувани колеги се плашите од дијалогот. Го избегнувате. И немојте така едноставно, затоа што нема уште многу долго да ви верува македонската јавност. Вие ја имате вината, вие 15 години, па кои 15 години. Зошто се откажувате од 4-те години кога ВМРО-ДПМНЕ беше на власт, од двете години Владата на Никола Кљусев. 6 години ја имавте одговорноста за водење на државата. И оваа година ако се додаде 7 години.

Љубиша Георгиевски: Ве молам да се придржувате кон дневниот ред.

Роза Топузова Каревска: Благодарам.

Љубиша Георгиевски: Благодарам и јас.

За реплика се јави Оливер Шамбевски. 

Вашите три минути, повелете.

Оливер Шамбевски: Благодарам претседателе.

Исто така, ќе биде многу пократко. Токму тоа што го зборува пратаничката Роза Топузова Каревска, јас апсолутно и верувам и во добрите намери, во чесните намери итн, но тоа можеа денеска да го покажат овде на дело со нивното учество во оваа точка која што ја имаме на дневен ред. Напротив, апсолутно не се согласувам, значи ова немаше да отвори некоја рана, туку напротив, ќе ги залечеше сите стари рани, доколку опозицијата успееше да се надмине себеси и да партиципира во ова. Но, се разбира, одлуката е нивна и само нивна. 

Љубиша Георгиевски: Благодарам.

Вашата контрареплика госпоѓо Каревска, повелете.

Роза Топузова Каревска: Сосема накратко.

Почитуван колега, ние се обидовме. Но, после сето она што се случуваше кажав дека едноставно, луѓето кои што не се партиски определени не сакаат да бидат дел од еден презентациски одбор. За тоа сакав да кажам. Ништо друго. Мислам дека тоа е многу едноставно да го сфатите. Благодарам.

Љубиша Георгиевски:  Благодарам.

Бидејќи нема повеќе пријавени за збор, го заклучувам претресот.

Предлогот на одлуката го ставам на гласање.

Ги молам службите да достават точен број на присутни пратеници во салата.

Ги молам претениците, кои што не се во салата да влезат во салата и да ги завземат своите места, затоа што наскоро ќе гласаме.

Ги молам пратениците да влезат во салата и да ги завземат своите места, зошто наскоро ќе гласаме.

Ги молам службите да достават точен број на присутни пратеници во салата.

Ги молам пратениците кои што се уште не се вратиле во собраниската сала да се вратат и да ги завземат своите места, зашто наскоро ќе гласаме.

Ве повикувам да гласаме.

Гласале 62 пратеника, за гласале 56, воздржани нема, против гласале 6.

Констатирам дека Собранието ја донесе Одлуката за именување на претседател и членови на Одборот за доделување на наградата 23 Октомври.

Минуваме на точката 4 - Предлог за донесување на закон за ратификација на Договорот помеѓу Владата на Република Македонија и Владата на Република Словенија за вработување на сезонски работници, со Предлог на закон
Предлогот за донесување на законот, со Предлогот на законот, извештаите на работните тела на Собранието ви се доставени, односно поеделени.

Отворам претрес по Предлогот за донесување на закон.

Има збор, господинот заменик министер за труд и социјална политика, повелете.

Ајдуван Мамудов: Благодарам господине претседателе.

Почитувани пратеници.

Со донесувањето на Законот за ратификација на Договорот потпишан меѓу Владата на Република Македонија и Владата на Република Словенија, се создава правна рамка за вработување на сезонски работници, со кои се определени организациите надлежни за спроведување на Договорот, начинот на размена на информации, видот на сезонските работи, бројот на сезонските работници, условите и постапката за вработување. Времето за вработување на сезонските работници на една договорна страна кај работодавачи на другата договорна страна и министрествата надлежни за следење и спроведување на Договорот.

Организации надлежни за спроведување на Договорот се: Агенцијата за вработување на Република Македонија и Заводот за вработување на Република Словенија.

Сезонските работи, државјаните на двете држави ќе можат да ги изведуваат само врз основа на одредбите од овој договор и договорот за вработување, кој ќе може да се склучи за период од најмалку три, а најмногу 9 месеци во календарската година. 

Сезонските работи во градежништвото, согласно Договорот, можат да се изведуваат најмногу до 9 месеци во календарската година. Во земјоделството и шумарството, најмногу до 6, а другите сезонски работи, најмногу до 3 месеци. Договорните страни, гарантираат дека на работодавачите односно на македонските работници, кои во согласност со овој Договор и законодавството на државата во која ќе се извршува работата ги исполнуваат условите за сезонско вработување и им се издаде дозвола за престој за време на сезонското вработување. 

По истекот на важноста на дозволата за престој и дозволата за работа, или по престанување на работниот однос на било каков друг начин, сезонскиот работник ќе мора да ја напушти државата на вработувањето. Благодарам.

Љубиша Георгиевски: Благодарам и јас.

Бидејќи нема повеќе пријавени за збор, го заклучувам претресот и на Собранието му предлагам да го усвои следниот заклучок.

Собранието го усвојува Предлогот за донесување на закон за ратификација на Договорот помеѓу Владата на Република Македонија и Владата на Република Словенија за вработување на сезонски работници.

Ве повикувам да гласаме.

Гласале 63 пратеници, сите 63 гласале за.

Констатирам дека заклучокот е усвоен.

Дали Собранието го усвојува предлогот на оваа седница да се претресе и Предлогот на законот.

Ве повикувам да гласаме.

Гласале 62 пратеника, сите 62 гласале за.

Констатирам дека е усвоен предлогот на оваа седница да се претресе и Предлогот на законот.

Отворам претрес по текстот на Педлогот на законот.

Молам, кој бара збор? (Никој)

Бидејќи никој не бара збор, го заклучувам претресот по текстот.

Предлогот на законот го ставам на гласање.

Ве повикувам да гласаме.

Гласале 62 пратеника, сите 62 гласале за.

Констатирам дека Собранието го донесе Закон за ратификација на Договорот помеѓу Владата на Република Македонија и Владата на Република Словенија за вработување на сезонски работници.

Минуваме на точката 5 - Предлог за донесување на закон за ратификација на протоколот за сузбивање на незаконски акти против безбедноста на фиксните платформи лоцирани на континенталниот гребен, со Предлог на закон
Предлогот за донесување на законот, со Предлогот на законот, извештаите на работните тела на Собранието ви се доставени, односно поделени.

Отворам претрес по Предлогот за донесување на законот.

Молам, кој бара збор? (Никој)

Бидејќи никој не бара збор, го заклучувам претресот и на Собранието му предлагам да го усвои следниот заклучок.

Собранието го усвојува Предлогот за донесување на законот за ратификација на протоколот за сузбивање на незаконски акти против безбедноста на фиксните платформи лоцирани на континенталниот гребен.

Ве повикувам да гласаме.

Ги молам службите да достават точен број на присутни пратеници во моментот на гласањето.

Гласале 60 пратеници, сите 60 гласале за.

Констатирам дека заклучокот е усвоен.

Дали Собранието го усвојува Предлогот на оваа седница да се претресе и Предлгот на законот.

Ве повикувам да гласаме.

Гласале 61 пратеник, сите 61 гласале за.

Констатирам дека е усвоен предлогот на оваа седница да се претресе и Предлогот на законот.

Отворам претрес по текстот на Предлогот на законот.

Молам, кој бара збор? (Никој)

Бидејќи никој не бара збор, го заклучувам претресот по текстот.

Предлогот на законот го ставам на гласање.

Ве повикувам да гласаме.

Гласале 61 пратеник, 60 гласале, се воздржал 1, против нема.

Констатирам дека Собранието го донесе Законот за ратификација на протоколот за сузбивање на незаконски акти против безбедноста на фиксните платформи лоцирани на континенталниот гребен.

Минуваме на точката 6 - Предлог за донесување на закон за изменување на Законот за пожарникарството, со Предлог на закон

Предлогот за донесување на законот со Предлогот на законот, извештајот на ЗПК ви се доставени, односно поделени.

Отворам претрес по предлогот за донесување на законот.

Молам, кој бара збор? (Никој)

Бидејќ никој не бара збор, го заклучувам претресот и на Собранието му предлагам да го усвои следниот заклучок.

Собранието го усвојува Предлогот за донесување на законот за изменување на Законот за пожарникарство.

Ве повикувам да гласаме.

Гласале 61 пратеник, 60 гласале за, воздржни нема, против 1.

Констатирам дека заклучокот е усвоен.

Дали Собранието го усвојува предлогот на оваа седница да се претресе и Предлогот на законот.

Ве повикувам да гласаме.

Ве молам службите да достават точен број на присутни пратеници во салата.

Ве повикувам да гласаме.

Во присуство на 63 пратеника гласале 57, сите 57 гласале за.

Констатирам дека е усвоен предлогот на оваа седница да се претесе и Предлогто на законот.

Отворам претрес по текстот на предлогот на законот.

Молам, кој бара збор? (Никој)

Бидејќи никој не бара збор, го заклучувам претресот по текстот на Прдлогот на законот.

Предлогот на законот го ставам на гласање.

Ве повикувам да гласаме.

Ве молам, службите да дадат точен број на присутни пратеници.

Во присуство на 64 пратеници, гласале 60, сите 60 гласале за.

Констатирам дека Собранието го донесе  Законот за пожарникарство.

Минуваме на точката 8 - Предлог за донесување на закон за изменување и дополнување на Законот за идентификација и регистација на животните, со Предлог на закон

Предлогот за донесување на законот, со Прдлогот на законот и извештаите на работните тела на с ви се доставени, односно поделени.

Отоворам претрес по Предлогот за донесување на законот.

Молам, кој бара збор? (Никој)

Бидејќи никој не бара збор, го заклучувам претресот и на Собранието му предлагам да го усвои следнов заклучок.

Собранието го усвојува Предлогот за донесување на закон за изменување и дополнување на Законот за идентификација и регистрација на животните.

Ве повикувам да гласаме.

Вкупно гласале 63 пратеници, сите 63 гласале за.

Констатирам дека заклучокот е усвоен.

Дали Собранието го усвојува предлогот на оваа седница да се претресе и Предлогот на закон?

Ве повикувам да гласаме.

Гласале 64 пратеници, 63 гласале за, воздржни нема, против 1 пратеник.

Констатирам дека е усвоен предлогот на оваа седница да се претресе и Предлогот на закон.

Отворам претрес по текстот на Предлогот на законот.

Законодавно правната комисија поднесе амандмани на членовите 22 и 23, за менување на воведната реченица пред ставот 1, по кои Владата не се произнела. 

Отоврам претрес по амандманот на член 22 за менување на воведната реченица пред ставот 1 поднесен од Законодавно правната комисија.

Го молам претставникот на Владата да се произнесе.

Има збор претставникот на Владата.

Претставникот на Владата не е присутен.

Известени сме дека е на пат, дека доаѓа.

(Реакција од пратениците).

Тука е, тука е.

Предлагам да почекаме 5 минути.

Отворам претрес по амандманот на член 22 за менување на воведната реченица пред ставот 1, поднесен од Законодавно правната комисија.

Го молам претставникот на Владата да се произнесе.

Има збор претставникот на Владата.

Ацо Спасеноски: Се прифаќа.

Љубиша Георгиевски: Амандманот се прифаќа па според тоа станува составен дел на текстот на законот.

Отворам претрес по амандманот на член 23 за менување на воведната реченица пред ставот 1 поднесен од  Законодавно правната комисија.

Го молам претставникот на Владата да се произнесе.

Има збор министерот.

Ацо Спасеноски: И тој амандман се прифаќа.

Љубиша Георгиевски: И овој амандман Владата го прифаќа.

Според тоа, текстот на амандманот станува составен дел на текстот на законот.

Продолжуваме со претрес по текстот на Предлогот на законот.

Молам, кој бара збор? (Никој)

Бидејќи никој не бара збор, го заклучувам претресот по текстот на Предлогот на законот.

Предлогот на законот го ставама на гласање.

Ве повикувам да гласаме.

Гласале 61 пратеник, 60 гласале за, воздржани нема, 1 против.

Констатирам дека Собранието го донесе Законот за изменување и дополнување на Законот за иденитификација и регистрација на животните.

Минуваме со точката 9 - Предлог за донесување на закон за изменување и дополнување на Законот за државен пазарен инспекторат, со Предлго на закон
Предлогот за донесување на законот, со Предлогот на законот и извештаите на работните тела на Собранието ви се доставени односно поделени.

Отворам претрес по Предлогот за донесување на законот.

Молам, кој бара збор? (Никој)

Бидејќи никој не бара збор, го заклучувам претресот и на Собранието му предлагам да го усвои следниот заклучок:

Собранието го усвојува Предлог за донесување на закон за изменување и дополнување на Законот за државен пазарен инспекторат.

Ве повикувам да гласаме.

(Реакција од пратениците заради неприсуство на претставник на Владата).

Повелет господине Киров, процедурално.

Ацо Киров: Благодарам претседателе.

Сакам само да напомнам дека за Државен пазарен инспекторат односно точката што е на дневен ред немаме претставник на Владата. Мислам дека треба да биде тука претставникот да го образложи Предлогот на законот па после да продолжиме.

Љубиша Георгиевски: Ја уважувам вашата забелешка. Не забележавме наша грешка.

Информацијата што во овој час ја добивам дека се тука некаде близу. Ви благодарам за интервенцијата.

(Претставниците на Владата влегуваат во салата)

Отворам претрес по предлогот за донесување на закон.

Молам, кој бара збор?

Киро Спанџов: Прво, се извинувам што не бевме во тек. Сакам, кратко да изнесам неколку работи. 

Се работи за државен пазарен инспекторат во кој што со измените се дефинира прекршочната комисија, се менуваат некои основни постулати за формирање на комисијата.

Понатаму, во Предлогот на законот се уредува постапката за порамнување, постапката за посредување и постапката за медијација исто така, се врши усогласување со Законот за прекршоци.

Трета работа, што е многу битна се воведува начин на полагање на обука и полагање на обвнова на знаењето на инспекторите.

Тоа се трите работи што ги предлагаме со оваа измена. Благодарам.

Љубиша Георгиевски: Благодарам и јас.

Збор има господинот Ацо Киров, повелете.

Ацо Киров: Благодарам претседателе.

Почитувани колеги пратеници, почитувни претставници на Владата, 

Околу Предлогот на закон за изменување и дополнување на Законот за државен пазарен инстпекторат, пред неколку денови дискутиравме, јас бев присутен како член на Комисијта за економија. Таму, како СДС го кажавме својот став со претставниците на опозицијата. Така што тоа што сега ќе го кажам на еден начин го имам пренесено на претставникот на Владата. Но, би сакал да ги запознам и колегите пратеници, околу што не се согласуваме како СДСМ и јас лично во однос на некои членови.

Тоа го кажав и пред тоа на Комисијата, има реакција од вработените во Министерството за економија, односно од луѓето кои ја вршат оваа дејност пазарен инспектор. Нивното незадоволство е во тоа што тие не се против, сега зборувам за полагањето на испит, односно проверка на знаењето кај оваа група луѓе, туку дали тие ќе бидат како државни службеници односно државните инспектори ќе бидат подложени на ова полагање. Само го пренесувам ставот на одредени пазарни инспектори луѓе кои се занимаваат со оваа дејност како државни службеници. 

Во члненот, ова е мое лично размислување за проверката на знаење на овие државни службеници, односно пазарните инспектори, ќе се формира испитна комисија што ќе брои 5 членови со мандат од 3 години. Не сум пророк да предвидам како ќе се одвива ова полагање, каква ќе биде комисијата, но сепак имам сомнеж дека може да дојде до нерегуларности околу формирањето на оваа испитна комисија, пред се околу полагањето на поединци. Бидејќи според членот 3, каде се кажува дека ќе се формира оваа испитна комисија, односно Комисија за проверка на знаењето на инспекторите во траење до 3 години, се вели дека 5-те членови ќе бидат, има по еден раководен државен службеник од Министерството за економија, од Министерството за правда, два раководни државни службеници од Инспекторатот и еден член од високообразовна научна институција поврзана со надлежностите на инспекторатот.

Тука најголемот сомневање доаѓа што ова Комисија се формира од министерот и постои стравување, односно несогласување и мое лично размислување дека може да дојде, а имало некои случаи понапред, до селекција на одредени инспектори, без разлика дали ќе го положат испитот или поседуваат одредени знаења од сферата која треба да ја полагаат. 

Членовите за дополнување на овој Предлог закон, 37-а, 37-б и 37-в за посредување, порамнување и медијација ги поздравувам, бидејки добро е што ќе дојде во скратување на некои рокови на кои  беа подложени како физичките така и правните лица во некоај судска процедура и минуваше подолг временски период, судовите се натрупуваа со такви дела. Добро е што тука ќе има скратена постапка, односно нема да дојде до тоа што беше порано, што предизвикуваше големо незадоволство. 

Во членот 37-а имаме постапка за порамнување, каде што се вели дека ако сторителот на прекршокот е согласен за воведување на постапка за порамнување, државниот пазарен инспектор составува записник во кој се забележуваат битните елементи на прекршокот, времето, местото и начинот на сторување на прекршокот, описот на дејството на прекршокот и лицата затекнати на самото место. Тоа се 3 члена за кои кажав дека добро е што предлагаат скратување на роковите и усогласување на ставовите на лицата кои треба да платат за прекршокот и инспекторот, односно Комисијата за посредување, формирана од министерот.

Мојата последна забелешка ќе биде , а тоа го зборував и на Комисијата за економија, во врска со тоа што и покрај тоа што имаме парична казна, една од казните е за затворање на објектот за правните лица од 5 до 30 дена, за физичките лица од 3 од 15 дена. Тоа го зборував и минатиот пат, но бидејки бев на брзина на таа Комисија бидејки сум заменик член, некој беше отсутен, го немав добро разгледано Предлог законот и кажав нешто таму, министерот знае на што се однесува тоа. Тоа се однесува токму на овие денови од 3 до 15 за физички лица и и од 5 до 30 дена за правни лица, во кои се бара да се затвори објектот. Таму беше кажано дека со овие 3 члена за посредување, порамнување и медијација тоа се уредува. 

Од заменик министерот ќе барам дообјаснување, бидјеки кога ни беше кажано дека  овој член 8 се средува со овие претходни 3 члена, јас се согласив на некој начин дека е така, но сепак и овде ќе барам дообјаснување. Фактички ако инспекторот или Комисијата за посредување или со медијација не се решат овие спорови меѓу овие две странки, се предвидува глоба-казна од толку до толку и ова за кое зборував.

Мојот предлог и укажување беше овие денови на затворање, одреден временски период на затворање на објектите да се тргнат од казнените одредби, бидејки најголемото незадоволство доаѓа поради ова затворање, затоа што можеби глобата односно казната дали ќе биде 500 или 1000, односно 1500 евра, на сопственикот можеби ќе му падне тешко, но мора да ја плати, додека затворањето на објектот е еден лош имиџ за самата фирма, за самиот објект и за самото физичко лице, бидјеки како што кажав и минатиот пат има роба која е расиплива или роба која ќе мора за два три дена да изнесе од објектот. Тоа се дополнителни маки за сопствениците и затоа бев приврзаник оваа казна за затворање на овјектите за одреден временски период воопшто да не постои во овие казнени одредби, односно, ако треба нека се зголеми казната за 100, 200 или 300 евра што е во паричен износ, отколку да дојде до затворање на објектите. Некој можеби ќе одговори дека се дава одреден временски период како рок, слушнавме вчера и на телевизија дека се затворени околу десетина објекти во Скопје и дека се остава одреден временски период од 5-6 дена за да ја потроши или изнесе онаа роба која не може да издржи до оној период од 30 дена кога е затворен објектот.

Околу овој Предлог закон би потенцирал и мое лично размислување е токму околу овој член 8, бидјеки сум во контакт со луѓе, со правни и физички лица кои имаат еден објект, објект од кој преживуваат, а може да се случи да се затвори објектот и да биде затворен 15 до 30 дена, што не е добро за угледот на билокој човек, на било која фирма и т.н. 

Тоа е се што сакав да кажам и моите забелешки околу овој Предлог закон. Значи моето потенцирање, како што му реков на заменик министерот кој не знам дали ќе се јави д ами објасни уште еднаш се однесува на ова, а другите работи без оглед на се ги подржувам, особено членовите 37-а, 37-б и 37-в. Околу членот 3 за испитната комисија не сумпротив за проверка на знаењето на овие лица, но за испитната комисија кај мене останува еден сомнеж дали ќе се извршува работата како што треба.

Љубиша Георгиевски: Благодарам и јас.

Збор има заменик министерот за економија, се надевам реплика. Дали е реплика или збор? Повелете.

Киро Спанџов: Благодарам претседателе.

Фактички ова е дообјаснување. На Комисијата расправавме за ова и мислев дека е расчистена работата, но еве уште еднаш ќе објаснам.

Прво, ни еден инспектор што ги почитува законите не треба да се плаши од полагањето односно обуката и сакаме да воведеме ред во инспекцијата, затоа што има инспектори кои не ги следат законите, во пазарната инспекција посебно надлежни се за повеќе од 25 закони и имаме појава самиот инспектор да не ја познава доволно областа на законодавството. Затоа се воведува оваа дополнителна обука и тестирање на некој начин и полагање, во кое треба да се направи едукација на сите инспектори во насока на промена на законите кои се менуваат, затоа што законот е жива материја и постојано се менува. Ни еден инспектор кој што ги почитува и следи законите не треба да се плаши од полагањето, бидејки тоа ќе биде само еден тест кој е во рамките на законската регулатива. 

Во однос на објаснувањето кое што го дадов и на Комисијата за инспекторот кога ќе дојде на лице место, сега имаме новина во законот, а тоа е порамнувањето, тоа е медијацијата и со почитуваниот пратеник тоа го дискутиравме и објаснивме дека се работи за една претказнена одредба во која може инспекторот со корисникот, без оглед дали е угостител или трговец, да се договори да се плати пола од казната и т.н. Значи се воведува една мерка која ќе придонесе за договарањето.

Во однос на казната за затворање, казните се намалени. Имаше казни до 3 месеци, но сега тие се намалени и фактички со тоа ќе се постигне ефикасност секој корисник, односно трговец или угостител да има предност во однос на она што е прекршок да го исправи за краток временски период и фактички цениме дека ќе се подобри  начинот на контролата на инспекцијата во Република Македонија. Благодарам.

Љубиша Георгиевски: Благодарам и јас.

Ацо Киров, повелете контрра реплика една минута.

Ацо Киров: Благодарам претседателе.

Заменик министерот нешто кажа што минатиот пат беше некажано, а со неговото последно кажување дека казните односно затворањето на објектите со овој Предлог закон сенамалени во однос на претходниот период или претходниот закон. Значи имало до 3 месеци, до 60 дена, до 30 дена, а сега се од 3 до 15 дена или од 15 до 30 дена за правни лица. Тоа можеби е некое олеснување, но мое лично мислење е дека затворањето на објектите не е добро од причина што го нарушува угледот на физичкото односно правното лице. Реков дека е подобро казната да биде поголема изразена во парични средства односно во евра, отколку  да биде затворен еден објект.

Околу Комисијата можеби тоа е во ред но сепак има едно неверување од моја страна дека тоа ќе биде како што треба. Ви благодарам.

Љубиша Георгиевски: Благодарам и јас.

Има збор госпоѓа Верица Филипова, повелете.

Верица Филипова: Благодарам.

Почитуван претседателе, почитувани колеги пратеници, почитуван заменик министер за економија,

Јас бија започнала мојата денешна дискусија со цитирање на претходна пратеничка дека одговорноста за водењето на државата ја имате вие колеги од позицијата. Опозицијата треба да кажува каде грешите и да ја има улогата на коректор. Потребен е дијалог за да оди државата напред. Токму заради тоа, не за да ги кочиме реформтие во државата, туку токму заради нашата посветеност државата да оди само напред, никако назад, што за жал не е случај, се јавувам денес за дискусија, а исто така заедно со колеги пратеници изготвивме амандмани за да го корегираме законот и да ви укажеме на грешките што се можни со ваквиот Предлог на закон.

На почеток сакам да кажам дека законот за  Државен пазарен инспекторат кој на денешната седница по овој Предлог го дополнувате, го изменувате е усвоен само пред 4 месеци. Да, макар што господин заменик министер нешто друго ми тврдевте на Комисијата за економија, во “Службениот весник” број 24 од 1 март 2007 година е објавен указот за прогласување на Законот за Државен пазарен инспекторат. Значи за само 4 месеци сте сватиле дека требало да биде дополнет и променет овој закон и повторно на дневен ред на седница на Собрание го имаме законот за Државен пазарен инспекторат. Да не се лажеме, д ане се надмудруваме. На овој начин правите Собранието да работи непродуктивно. Ако секои 4 месеци разгледуваме едни исти закони, до каде ќе стигнеме? Познато е колку закони за усогалсување со европското законодавство треба овде да донесеме. Ако ние на 4 месеци ги дополнуваме волунтаристички, нестручни, недоволно обработени закони, каде ќе ја одведеме Македонија и колку седници на Собранието ќе ни требаат. Работиме 5 дена во неделата, работиме интензивно, со максимален придонес како ог господинот претседател, така и од сите пратеници, вашиот однос за 4 месеци да го менувате и дополнувате законот е најблагоречено неодговорен. Ценам дека во иднина треба да ни предлагате дообработени закони. Ценам дека треба да го цените времето во Парламентот на Република Македонија, времето на пратениците, за да може ќе повторам Македонија штопобрзо д аја однесеме кон целата која ценам дека ни е заедничка,односно кон Европската унија.

Сега накратко би сакала да се задржам и на менаџирањето, односно на работењето на Комисијата за економски прашања. Основна цел е да се обработат законите кои имаат допирна точка со сферите на оваа Комисија и да се предложат амандмани, за да може да се интервенира на решението на законот. За жал, Комисијата за економски прашања беше закажана после поминувањето на рокот за доставвуање амандмани, тоа беше минатата среда краен рок, а состанокот на Комисијата за економски прашања го имавме во четвртокот. На тој начин си направивме муабет, си подебатиравме со предлагачите, меѓутоа, не можевме реално и рационално да предложиме никакво подобрување, никаква измена на предложените закони. Опозицијата беше максимално конструктивна. Опозицијата на состанокот на Комисијата за економски прашања ги подржа сите ваши предложени закони. Меѓутоа, јавноста мора да знае дека е ускратено правото законите да се обработат и истите да се подобрат со амандмански интервенции. Поради тоа бевме принудени јас и уште неколку колеги пратеници да поднесеме амандмани за подобрување на ова законско решение. За составот и интервенцијата во амандманите би дискутирала, ценејки го времето на колегите рпатеници, кога ќе бидат предмет на расправа. Благодарам.

Љубиша Георгиевски: Благодарам и јас.

Има збор господин Влатко Серафимов, повелете.

Влатко Серафимов: Почитуван господин претседател, почитувани колеги пратеници, почитувани министри и заменик министер, 

Сакам да земем учество во расправата околу Законот за изменување и дополнување на Законот за Државен пазарен инспекторат се со цел да придонесам за негова подобра имплементација, но и за некои промени кои ќе бидат од витално значење за подобрување на самиот закон.

Најнапред, законот имајки предвид дека носи знак на Европската унија, ние немаме табела од која ќе видиме во кои членови е усогласеноста со европското законодавство. Меѓутоа, тоа не е ниту спорно ниту прв ниту последен пат. Јас имам една друга забелешка, која самиот заменик министер ја спомна околу членовите 37 и 37-в. Медијацијата, многу просто и едноставно кажува, може да отиде инспекторот, да се договори со угостителот и со сето тоа да биде казната намалена за 50%. Нели е тоа еден од предусловите за корупција? 

Почитуван заменик министер и така инспекторите се на тапет во јавноста дека се корумпирани личности, дека се нечесни и не знам што. Меѓутоа, само тие знаат во какви услови ја извршуваат својата работа. Сум бил пазарен инспектор и знам што значи да бидеш пазарен инспектор и да се бориш со злото  кое  ти го нанесуваат луѓето што ти се противници и луѓето против кои се бориш цел живот за доброто на државата. 

Секој инспектор кога ќе влезе во еден објект со прехрамбени производи, или во еден угостителски објект, во очите на луѓето кои се присутни во објектот тој е најголемиот криминалец, најголемиот дисидент и најголемиот непријател на луѓето кои се сопственици и кои заработуваат на нечесен начин. Затоа тоа не држи. Прво, тие луѓе немаат услови за работа. По 3-4 инспектори работат со едно моторно возило и прашање е дали имаат едно возило. Тие луѓе не заслужуваат на нив  да биде покажувано со прст во градовите и објектите кои ги контролираат. Тие луЃе треба да бидат заштитени. 

Со овој закон со овие измени и дополнувања, вие не ги штите инспекторите. Тука инспекторот е ставен на уште еден тапет. Тој тапет и тест е полагањето на стручен испит. Кај кого и пет кого ќе полага инспекторот. 

Што се однесува до полагањето на испит, во 2000 година имаше еден атак против стручноста на државните пазарни инспектори. Тоа беше ограничување на луѓето кои можат да бидат пазарни инспектори. Во законот стоеше дека пазарни инспектори може да бидат само економисти и правници.Во тоа време квалитетот на производите никој не го ценеше и гледаше. Истата состојба ќе биде ис ега почитуван заменик министре. Со полагањето на испитот ќе се доведе во прашање пред се политиканството, бидејки составот на Комисијата, како што стоиовде во законот ја составува министерот, а министерот е политичка функција. Зошто Комисијата не ја составуваат од Агенцијата за државни службеници, бидјеки Државниот инспектор е државен службеник. Кој ја оценува работата на инспекторот, дали директорот на Инспекторатот, како стручен и компетентен, што се надевам дека нема да му бидат партиските интереи пред државните, или ќе се полага пред некоја комисија и сега ако инспекторот е од опозиција тешко ќе помине, а другито е од позиција и лесно ќе помине.

Што се однесува до жалбената постапка, жалбената постапка во рокод 3 дена, пред која комисија, пред истата пред која инспекторот не положил и сега пред истата комисија во рок од 3 дена тој повторно ќе полага, или ќе се жали до истата комисија. Мислам дека нема логика. Ако јас еднаш сум паднал на мојата стручност и моето непознавање,како можам да се жалам пред истите луѓе кои ме турнале. Мислам дека нема ниту логика, ниту пак можности, ако е направена некоја неправда спрема тој инспектор, да се исправи неправдата, затоа што тогаш Комисијата ќе треба да си даде оставка и да се распушти. 

Меѓутоа, не е и се така црно. Казнените одредби се за поздравување и секој пат ќе стојамна тоа казнените одредби да бидат што подрастични и да се спроведуваат во целост.

Претходно беше кажано околу затворањето на дуќаните, од 30 до 90 дена. Јас тоа не го третирам како санкционирање односно казна. Јас тоа го третирамкако еден период во кој странката треба да се исправи односно сите аномалии што ги има констатирано инспекторот, во тој разумен рок да бидат отстранети. Меѓутоа, тенденциозноста околу затворањето на објектите и околу фискализацијата на угостителските објекти, без кои затворени 15 дена, 30 дена, со казни од 1500 евра. Зошто? Затоа што имале по 600 до 1000 денари повеќе во касата.

Почитуван господин заменик министер, имаме состојби каде некој не си ја платил сметката, извадена е фискална сметка, наредниот ден ги носи парите, каде газдата да ги стави парите. Во каса, или келнерот. За тоа се затвараат објекти? Тука е таа толеранција, а не дали глобата да биде 1000 или 500 евра, или да биде 1000 до 2000 денари. Не е битна сумата на пари. Битно е тоа што се сотава простор за манипулација. Просторот за манипулација, во овие времиња кога се бориме против корупцијата, кога сакаме секој чесен угостител да си заработува и да му се создадат услови да биде конкурентен, а нечесните да ги санкционираме.

Како што кажа колешката, ние сме подносители на амандманите, таму јас би се осврнал можеби и подолго на некои работи. Меѓутоа околу составот на комисија имае и текако забелешки, што сметам дек аи владеачкото мнозинство ќе ги сослуша и ќе ги согледа нашите забелешки поднесени во амандманска форма, се со цел да го подобриме законот и  луѓето кои работат и имаат донесено многу средства во Буџетот на Република Македонија, а нивната заштита и нивниот труд не се вреднува, како што треба, па затоа сметам дека со овие измени и дополнувања барем ќе им го олесниме и полагањето на испитот, ќе им олесниме и околу работата и што е најбитно ќе им олесниме малку во нивната психичка оптоваренсот, околу полагањето и работните задачи што ги извршува. 

Љубиша Георгиевски: Има реплика заменик министерот господинот Спанџов.

Киро Спанџов: Да дообјаснам некои работи.

Прво, инспекторите пред себе ќе имаат програма и ќе работат по програма која ќе биде објавена.

Второ, не е таква состојбата со инспекторите како што беше приакжа на Имено пред година или годинаиполна инспекторите им се доделени доста возила, скоро секој инспектор има компјутер, а исто така сега се предвидува 5 до 6 илајди софвтери со кои инспекторите ќе бидат поврзани. Значи ќе се врши нивна обука да настапуваат организирано и да придонесат за спречување на корупцијата. Тоа што реков 50% да се договараат, тоа не значи дека ќе биде така кога ќе биде со комисии, што ќе биде транспарентно. Фактички со тоа се оди да се спречи корупцијата, не да се проширува. Затоа мислам дека констатациите не се на место. Ценам дека ќе се подобри начинот на работењето на инспекторите.

Исто така беше кажано дека пред иста комисија ќе се жалат. Не пред иста комисија, туку ќе има друга комисија за жалби. Значи има некои работи што ги подготвуваме и цениме дека инспекцијата ќе си го земе она место во општеството, што и припаѓа, за да се спречи таа сива економија.

Љубиша Георгиевски: Благодарам.

Една минута контра реплика пратеникот Влатко Серафимов.

Влатко Серафимовски: Почитуван господин заменик министер, очигледно вие никој пат не сте се заинтересирале за работата на пазарната инспекција, а ќе ви кажам зошто.

Колку трае една контрола на еден пазарен инспектор во објект. Прашајте ги инспекторите, ќе ви одговорат. Прашајте го директорот ќе ви одговори. Ако сакаме да направиме контрола, паушална, можеме да направиме за 15 минути. Ако сакаме да направиме контрола како што треба, тогаш треба и цел ден. 

Ќе дадете програма. Кога ќе ја објавите програмата, сите ќе знаат кога ќе влезе инспекторот во објектот. Тоа ли е програма. Илипрограма за работа на Инспекторатот. Вопрограмата за работа на Инспекторатот буквално ништо не стои.  Ќе стои само дека ќе се извршат толку и толку  контроли, таму и таму, а не да објавите јавно што ќе работи Инспекторатот. 

Љубиша Георгиевски: Благодарам.

Гопоѓа Благородна, ќе завршите ли за 6 минути со дискусијата, бидејки уште толку имаме до паузата.

Благородна Цветковска: Благодарам.

Почитуван претседателе, почитувани колеги пратеници, почитуван заменик министер за економија.

Не би сакала да ја повторувам истата дискусија од претходните дискутанти. 

Го поздравувам донесувањето на законот за изменување и дополнување на Законот за државен пазарен инспектор. За мене овој закон е од големо значење. Зошто го велам тоа? Сепак тоа е начин да се стави крај на корупцијата, Сето тоа е во ред.

Ние деновиве сме сведоци, на ниво на цела Македонија актуелна тема е затварање на многу објекти. Јас ќе кажам конкретно за крајот од каде што доаѓам, Крива Паланка. Таму 20 објекти беа затворени и тоа за 250 денари и тоа објекти кои многу совесно си ја извршуваат својата работа и обврска. Меѓутоа, кои објекти беа затворени? Зарем тука немаше партизација. Додека тоа не се избрише, нема реалност и нема спречување на корупцијата.Тоа ви го гарантирам. Не сум гатач, но верувам во тоа. 

Дали е срамно за физичкото лице да му се затвори објект ако тој реално си ги подмирува своите давачки. Треба да се  заштити. Јас сум пвоеќе за парична казна, но ако треба и нека се затвори објектот за 15, па и месец дена, но со ист аршин да одиме за сите објекти.  Луѓето треба подеднакво да ги гледаме. Реалност овде ни треба на сите. Сите сме граѓани на оваа земја. Знаеме дека луѓето живеат од тие објекти, издржуваат семејства и не е добро да не одиме со ист аршин, Еве јас посочив пример во Крива паланка каде 20 објекти беа затворени, меѓутоа таму имаше партизација. Некои објекти веднаш беа отворени, а на некои објекти, цел месец и до ден месец пломбите им стојат на врата. Тоа воопшто не ми се допаѓа.

Второ, се спомнува овде некоја испитна комисија за проверка на знаења на инспекторите. Дека треба да им се проверат знаењата треба. Затоа што доаѓаат неуки, доаѓаат со ни ден искуство во оваа дејност како инспектори. Треба да се зајакне стручноста на инспекторите, а истовремено со тоа ќе имаме и подобар квалитет, секако сите се стремиме кон квалитет. Но, за жал, пак ќе речам не сум гатач, но комисија формирана од министер, испитна комисија, брои 5 члена со мандат од 3 години и на нив надоместок ќе им се дава кој надоместок ќе го определи министерот,а минситерот не напишал колку. Значине му е дооформена реченицата. Има конфузна реченица. Тој самиот ќе одлучи колку, како да е тоа негова татковина, па тој ќе си даде по сопствен избор. 

Дека оваа комисија овој испит ќе го спроведува со низа нерегуларности, дека партизација ќе има, јас тоа ви го гарантирам и тврдам дека така ќе биде.

Ако оваа комисија, вака како што ја замислувате, а знам дека така ќе биде, верувајте дека она кон што сите ние се стремиме, да се спречи корупцијата, и сите сакаме да влеземе што поскоро во Европската унија, тоа е во ред, но такви појави ќе имаме и овде нема сите со исто знаење да полагаат, нормално едни ќе се пуштаат на мала врата, други ќе полагаат по неколку пати и т.н. 

Се прашувам, во овој Извештај што ни е доставен овде  вели се утврдува можноста за водење на псотапката за медијација, согласно со Законот за медијација. Толку провидно. Тоа и ученик во оснвоно училиште ќе го протолкува. На што личи ова. што значи тоа, почитуван заменик министер за економија. Личен договор во 4 очи и бараме корупција да нема. Еве ја корупцијата каде е.

Љубиша Георгиевски: Благодарам.

Благородна Цветковска: Благодарам што ми го одземавте зборот. Понекогаш и по 2-3 минути допуштате, но зависи од која страна сум. Од опозиција сум.

Љубиша Георгиевски: Не треба да се нервирате, јас ве прашав дали ќе завршите со дискусијата до 14,00 часот.

Тука ја прекинувам седницата.

(Седнциата прекина со работа во 14,00 часот).

(Пауза)

